
CERAMICA DE PAREDES FINAS NO CASTRO DE VILADONGA

Ainda que o numero de anacos de «pa-
redes finas» atopados no Castro de Viladonga
é escaso (26 fragmentos), cremos que é
importante dar a cofiecer este material, xa
mencionado de forma xeral na Guia do Mu-
seo (ARIAS,1990,33), e mais recentemente
nun estudo sobre a presencia deste tipo de
ceramica en Galicia (RODRIGUEZ-PERAL-
TA, 1990-91,255-276).

A denominacion de «ceramica de pare-
des finas», extendida universalmente, é a
traduccioén literal doque N.Lambogliachamou
«parete sottili», definindo asi un tipo de cera-
mica de época romana na que, ademais de
outras caracteristicas técnicas, o seu princi-
pal punto en comun é a delgadeza das stas
paredes, que oscilaentre0,5e5mm., predo—
minando os grosores entre 2 e 2,5 mm.
(MAYET,1975,3-4).

E un tipo de ceramica considerada pola
sta calidade e funcion, xunto coa Terra
Sigillata, das chamadas «ceramicas de luxo»,
destinadas 6 servicio de mesa. O seu uso
seria o de vasos para beber ou vasa potoria,
caracteristica comun que destaca Mayet a
hora de definilas (MAYET,1975,3).

Tecnicamente € un tipo de ceramica
realizada a torno rapido, cun tratamento das
superficies xeralmente moi cuidado; na
maioria dos casos, 0s vasos estanrecubertos
por un engobe que normalmente é de
natureza arxilosa.

A presencia de ceramica de paredes
finas entre o abundantisimo material ceramico
atopado nas distintas camparias de
excavacién no Castro de Viladonga, €, como
xa dixemos anteriormente, escaso, pero su-
ficiente e significativo, (dadas as slas
caracteristicas morfoloxicas, técnicas e de-
corativas), para poder determinar a sua
procedencia e relacion co obradoiro oleiro
romano de Melgar de Tera (Zamora).

Martin Valls e Delibes de Castro daban
acofiecer no ano 1976, (MARTIN-DELIBES,
1976,426-427), a noticia do descubrimento
deste obradoiro, que fora localizado en 1971
no pago de Los Ladrillos, Melgar de Tera, e
que presenta unha variada produccion, sendo
a mais cofecida a de ceramica de paredes
finas, pero entre a que tamén se atoparon
tegulae e cerdmica comun e engobada
(BERMUDEZ-TOVAR,1990,571).

O descubrimento deste obradoiro, situa-
do nas proximidades do campamento romano
de Rosino de Vidriales, (0 que surtiria na sua
primeira etapa), e proximo a via que uniria
Brécara con Asttrica por Aquae Flaviae, foi
de suma importancia para entender a pro-
duccidn e difusion destes vasos no Noroeste
da Peninsula. En efecto, a presencia de

ceramicas procedentes de Melgar de Tera
esta documentada en varios xacementos do
Noroeste peninsular como Santomé
(Ourense), cidade de Lugo, vila romana de
Porta de Arcos de Rodeiro (Pontevedra), A
Coruria ou Viladonga (Lugo), e a medida que
avanza a investigacion vaise comprobando
como a sta comercializacion alcanza unha
area cada vez mais ampla
(RODRIGUEZ-PERALTA, 1990-91,271-272).
Este feito ven a constatar unha vez mais que,
aparte dun comercio atlantico por via mariti-
ma, que xa o profesor Balil (BALIL,
1971,1973,1974) puxera acertadamente de
manifiesto e no que logo insistiron outros
autores, hai que ter en conta unha serie de
rutas terrestres e fluviais que puxeron en
contacto o N.O. co resto do territorio penin-
sular, utilizando a rede viaria romana xa
cofecida, feito este apuntado xa por outros
investigadores galegos como Arias Vilas: «a
promocion romanizadora e urbanizadora dos
Flavios trouxo aparellado un pulo do comer-
cio polasrutasinteriores, e dos obradoiros de
La Rioja (como Tricio e Bezares), da Bética
(como Anddujar) ou da Lusitania, van a chegar
exemplares de terra sixilata hispanica e
doutros tipos de ceramica (conimbrigana,
emeritense ou dos talleres zamoranos de
Melgar de Tera), que competiran coas
produccions locais (ceramica lucense,
bracarense, etc.)» (ARIAS,1992,81-82), ou
como X.Rodriguez: «creemos que en un
determinado momento de mediados del s.
d.C., acompafa con mayor fuerza esta via
continental, a través de los pasos naturales
que lacomunican con la Meseta, con anterio-
ridad a la construccién de las grandes vias»
(RODRIGUEZ,1992,309).

A presencia de ceramica de Melgar de
Tera no N.O. confirmaria unha vez mais a
existencia destas rutas terrestres.

R.Gimeno estudiou asimesmo a cerami-
ca de paredes finas atopada neste obradoiro
(GIMENO,1990,587-610), e distingue duas
formas: un gobelete ovoide de borde curto e
oblicuo, volto cara a féra e co fondo plano,
que chamara Forma |, e un gobelete ovoide
co ombreiro abombado, de borde curto e
oblicuo tamén volta cara a féra e co fondo
plano, que seria a Forma Il (GIMENO,
1990,589); ambalas duas formas son moi
semellantes, diferenciandose fundamental-
mente no ombreiro abombado desta segunda
forma.

O material ceramico de paredes finas
atopado en Viladonga consiste en fragmen-
tos de dous gobeletes correspondentes a
esta Forma |l, asi como outros pertencentes
6 corpo de vasos de forma non ben determi-

nada debido a morfoloxia e ¢ tamano dos
fragmentos.

Conservamos 17 anacos unidos
(A70-523/1-17) e 3soltos (A70-524, A70-525
e A70-526), correspondentes ¢ borde curto e
oblicuo, volto cara a féra, e co ombreiro
abombado e parte da parede, dun vaso
daquela Forma Il de Melgar de Tera.

Tratariase dun gobelete ovoide pequeno,
Xa que para o diametro da boca de 6,7 cm.,
corresponderialle unha alturaentre 0s 8,50 e
os 10 cm., e un diametro de base de 3,5¢cm.,
segundo a clasificacion feita por Gimeno
(GIMENO, 1990,589). O espesor daparede é
de 2 mm. A decoracién comenza a partir do
ombreiro, e o motivo consiste nunha serie de
linas verticais feitas mediante rodifia
(«ruedecilla») ou burilado.

Este mesmo tipo de decoracion aparece
no xacemento mineiro de Huerfa, na provin-
cia de Leén (DOMERGUE-MARTIN,
1977,45).

Os tres fragmentos soltos pertencen 6
corpo do mesmo vaso con igual motivo deco-
rativo.

A pasta de todos eles é dura, de cor
ocre-marrén, con sinais de roda polo interior.

Doutro gobelete conservamos un frag-
mento (A70-527), correspondente 6 borde,
ombreiro abombado e comenzo da parede,
tamén da Forma |l de Gimeno. Esta decora-
do cunha lifa de perlas ou pezoncifios baixo
do ombreiro, feitos a barbotina.

Aparece este tipo de decoracion outra
vez en Huerfia (DOMERGUE-MARTIN,
1977,47), e navilade Soldan, tamén nazona
mineira da provincia de Leén (MANANES,
1976-77, fig.17).

A pasta é de cor ocre-marrdn na cara
exterior, e gris, con sinais de roda, polo
interior.

Outro dos fragmentos atopados en
Viladonga € o pertencente 6 corpo dun
gobelete (A70-528) de forma non determina-
da, decorado a barbotina cun motivo de follas
de auga acorazonadas, situadas en lifa ho-
rizontal, moi tipico e o méis abundante no
obradoiro de Melgar de Tera (GIMENO,
1990,592). Idéntico motivo decorativo

documéntase, por exemplo, no Castro de
Corporales (SANCHEZ PALENCIA-FER-
NANDEZ POSSE, 1985,254).

A pasta é de cor gris-arrubiada na cara
exterior e gris polo interior.

Consérvanse tamén no Museo do Cas-
tro de Viladonga outros catro fragmentos

deste tipo de ceramica (A70-16.974,
A70-17.079, A70-17.094 e A70-17.096),
correspondentes 6 corpo de vasos de forma
non determinada, sin restos de decoracién e
coas pastas ocres-arrubiadas, menos ela-
boradas cés dos fragmentos anteriores.

Sanchez Palencia e Fernandez Posse
definen as pastas de Melgar de Tera como
«bien decantadas y homogéneas, con
degrasantes finos de cuarzo y, a veces, de
mica. La consistencia de las paredes hace
que la fractura sea muy recta y cristalina», e
aproposito do engobe din «son siempre muy
cercanos al color de la pasta, puesto que
estan hechos a partir de las mismas arcillas»
(SANCHEZ PALENCIA-FERNANDEZ
POSSE, 1985,253-254).

Asimesmo, Gimeno apunta que a pasta

pode variar en funciéon da coccidn
(GIMENO,1990,588) dando tonos diferen-
tes na mesma peza, feito que podemos ver
no noso fragmento decorado coa folla de
auga (A70-528).

Por ultimo, a cronoloxia destas pezas
parece ser dos Ultimos anos do s.| d.C.,
coincidindo cos inicios do obradoiro, que
segundo os datos desprendidos dos traballos
realizados no Castro de Corporales (Leon),
situariase arredor dos anos 70-80 d.C.
(SANCHEZ PALENCIA-FERNANDEZ
POSSE,1985,280), & dicir en plena época
Flavia, se ben, tratdndose de vasos de mesa
de certa calidade, & posible que perdurasen
durante bastante tempo en canto 6 seu uso
en xacementos como este Castro de
Viladonga.

(NOTA: Os debuxos das pezas foron feitos por Manuel Diaz Diaz, a quen llos agradecemos)

